
					Prawfddarllenwyd y dudalen hon
	
Llygaid rhai cibddeill egyr—ŵr ethol,

A'i areithiau pybyr,

Dwg i'r fagl yn deg ar fyr

Y dallaidd ddiffyndollwyr.



Dengys fawr ddybryd ingau—y gwerin

Dan enguriawl feichiau,

A ffordd hawdd i'w hoff ryddhau

O'u gorthrymus gerth rwymau.



Llawnion yw ei holl gynlluniau—gwiwdeg,

O gedyrn resymau,

Mewn gwawl rhwydd mae'n eglurhau

Dirwgus wraidd y drygan.



	



Hyrddia waith, trawswaith treisiol—gau lysoedd

Yr Eglwysi Gwladol,

A gwallau certh anferthol

Eu deddfau a'u ffurfiau ffol.



	



Da iawn waith yw dynoethi—afreidiawl

Ddifrodwyr y trethi,

Gwyr sydd mewn segur swyddi,

Warth cas, nad ydynt werth ci.



Dilesg, heb anwadalu,— y dalio

I deilwng barablu;

Coded i'w ferth gyfnerthu

Bob tref a gwlad, yn gâd gu.



Pob enaid, pawb a uno,—i syber

Ddeisebu'n ddiflino,

A dawn fawr COBDEN a fo—a'i berffaith

Hyglyw araith ger bron i'w hegluro.

